
KATA ALU – ALUAN  

TIMBALAN NAIB CANSELOR (AKADEMIK DAN ANTARABANGSA) 

MENJALANKAN FUNGSI NAIB CANSELOR 

Assalamualaikum dan Salam Sejahtera,  

 

 

Lebih setahun dunia berdepan dengan 

ancaman pandemik COVID- 19. Pandemik ini 

tidak hanya mencabar mangsa yang dijangkiti 

tetapi turut memberikan kesan besar kepada 

kestabilan sosioekonomi global serta corak 

kehidupan kita seharian.  

 

Ancaman pandemik ini turut menuntut kita 

untuk lebih berwaspada dengan mengamalkan 

kelaziman baharu dan mengikuti Prosedur 

Operasi Standard (S.O.P.) yang berkaitan 

secara konsisten demi keselamatan dan 

kesihatan diri dan masyarakat.  

 

Keputusan Kementerian Pengajian Tinggi 

untuk membenarkan kemasukan semula 

pelajar ke kampus mulai 1 Mac 2021 dan 

pulang ke kampung sempena cuti perayaan  

Hari Raya Aidilfitri  7 hingga 12 Mei 2021 serta Kembali semula ke kampus pada 17 – 20 Mei 

2021 menuntut kita untuk bersiap-siaga melaksanakan kelaziman baharu dan S.O.P. yang 

berkenaan pada tahap optimum. 

  

Alhamdulilah, proses kemasukan dan penghantaran pulang telah diuruskan dengan lancar. 

Tahniah kepada pasukan kerja UPM yang diketuai oleh Prof. Dr Arifin Abdu, Timbalan Naib 

Canselor (Hal Ehwal Pelajar dan Alumni), Pengetua, BHEP dan semua pegawai/sukarelawan 

yang terlibat. 

  

Kita jaga Kita. Salam Hormat 

  

PROF. Ts. Dr. M. IQBAL SARIPAN 

Timbalan Naib Canselor (Akademik dan Antarabangsa) 

Menjalankan Fungsi Naib Canselor 

Universiti Putra Malaysia 

KATA ALU – ALUAN 

TIMBALAN NAIB CANSELOR (HAL EHWAL PELAJAR DAN ALUMNI) 

Assalamualaikum, Salam Sejahtera dan Salam 

“We Love UPM” 

 

 

 

Penularan wabak COVID-19 telah memberi 

impak yang besar kepada kelangsungan dan 

gaya hidup kita. Pelajar menjalani aktiviti 

pembelajaran dan pengajaran (PdP) secara 

atas talian selama lebih kurang setahun setelah 

perlaksanaan Perintah Kawalan Pergerakan 

(PKP) 1.0 dikuatkuasakan pada 18 Mac 2021.  

 

Pada 31 Januari 2021, Kementerian Pengajian 

Tinggi Malaysia (KPT) mengeluarkan Arahan 

Kemasukan Semula Pelajar Ke Kampus Secara 

Fizikal Bermula 1 Mac 2021 kepada 6 kategori 

pelajar yang ditetapkan.  

 

Atas dasar keprihatinan, KPT sekali lagi 

mengeluarkan arahan membenarkan pelajar 

untuk pulang ke kampung halaman sempena perayaan Hari Raya Aidilfitri bermula pada 7 

sehingga 12 Mei dan kembali semula ke kampus bermula pada 15 hingga 20 Mei 2021. 

  

Proses penghantaran pelajar pulang UPM bermula pada 7 – 9 Mei 2021 dan kembali ke 

kampus pada 17 – 20 Mei 2021 melalui 3 mod pergerakan yang ditetapkan berjaya 

dilaksanakan dengan cemerlang. Syabas dan tahniah saya ucapkan kepada warga kerja 

yang terlibat sama ada secara langsung mahupun tidak langsung terutamanya kepada 

pasukan dari Bahagian Hal Ehwal Pelajar, Bahagian Perumahan dan Penempatan Pelajar, 

Majlis Pewakilan Pelajar, Kolej Kediaman Bersama Majlis Perwakilan Kolej, Pusat 

Kebudayaan Dan Kesenian Sultan Salahuddin Abdul Aziz Shah, Bahagian Keselamatan, Pusat 

Kesihatan Universiti dan Pejabat Pengurusan Keselamatan Dan Kesihatan Pekerjaan, UPM. 

 

Selamat pulang ke kampung dan Kembali semula ke kampus diucapkan kepada pelajar, 

teruskan kepatuhan kepada SOP dan bersama kita perangi wabak COVID-19. 

  

Selamat Hari Raya Aidilfitri, Maaf Zahir dan Batin! 

  

PROF. DR ARIFIN ABDU 

Timbalan Naib Canselor (Hal Ehwal Pelajar dan Alumni) 

Universiti Putra Malaysia 

1.0  PENGENALAN 

1.1 PANDEMIK COVID-19 

  

 COVID-19 diisytiharkan sebagai pandemik oleh Pertubuhan Kesihatan Sedunia 

(WHO) pada 11 Mac 2020. Sehubungan itu, kerajaan mengisytiharkan Perintah 

Kawalan Pergerakan (PKP) di seluruh negara bermula pada 18 Mac 2020. 

Pengisytiharan tersebut menyebabkan pelajar Institusi Pengajian Tinggi (IPT) 

terkesan secara langsung kerana masih berada di kampus mengikuti aktiviti 

pengajaran dan pembelajaran Semester Kedua Sesi 2019/2020. 

  

1.2 OPS PENGHANTARAN PELAJAR IPT PULANG SEMASA TEMPOH PERINTAH 

KAWALAN PERGERAKAN (PKP) 1.0 

  

 Menteri Pengajian Tinggi, YB Datuk Seri Dr. Noraini Ahmad telah meminta semua 

pelajar yang terkandas untuk dihantar pulang dan Universiti Putra Malaysia (UPM) 

dipilih sebagai Departure Centre (DC) Zon Tengah yang menjadi lokasi pelajar dari 

IPT lain berkumpul untuk penghantaran ke kampung halaman. 

 

 
 Lawatan YB Datuk Seri Dr. Noraini Ahmad, Menteri Pengajian Tinggi ke proses 

penghantaran pelajar pulang. 

 

 Seramai 80 pegawai UPM dari entiti Hal Ehwal Pelajar dan Alumni, Felo Kolej 

Kediaman, Majlis Perwakilan Pelajar, Pusat Kesihatan UPM, Bahagian Keselamatan 

UPM dan Pejabat Pengurusan Keselamatan dan Kesihatan Pekerjaan UPM telah 

terlibat secara langsung dalam misi ini. Misi ini turut mendapat kerjasama Majlis 

Keselamatan Negara (MKN), Kementerian Kesihatan Malaysia (KKM), Polis DiRaja 

Malaysia (PDRM) dan juga Malaysia Airlines untuk penghantaran pulang pelajar ke 

Sabah dan Sarawak. 

 Sebanyak tujuh buah bas UPM, 21 buah bas sewaan luar, lima buah kenderaan kecil 

dan lapan buah bas daripada IPT lain terlibat dalam misi ini. Selain menghadkan 

bilangan penumpang bagi penjarakan sosial, misi juga dilaksanakan mengikut 

Standard Operating Procedure (SOP) yang ditetapkan seperti mewajibkan pelajar 

membuat saringan kesihatan sebelum dibenarkan pulang, melaksanakan proses 

sanitasi ke atas kenderaan, penyediaan pelitup muka, cecair pembasmi kuman dan 

bekalan makanan berbungkus. Pelajar turut diiringi oleh Pegawai Perhubungan 

(liaison officer) sepanjang perjalanan yang bertanggungjawab memastikan 

kelancaran proses dan menjadi pegawai penghubung dengan pihak PDRM. Pelajar 

dihantar ke Ibu Pejabat Polis Daerah (IPD) berhampiran tempat tinggal pelajar 

sebelum diambil oleh wakil keluarga terdekat. 

  

 

 
  

1.3 ARAHAN KEMASUKAN SEMULA PELAJAR KE KAMPUS SECARA FIZIKAL 

BERMULA 1 MAC 2021 OLEH KEMENTERIAN PENGAJIAN TINGGI 

MALAYSIA 

  

 Setelah setahun sesi Pengajaran dan Pembelajaran (PdP) dilaksanakan secara atas 

talian, Kementerian Pengajian Tinggi (KPT) prihatin dan menyedari kepentingan 

keperluan program pengajian pelajar Institusi Pendidikan Tinggi (IPT) berjalan 

dengan sempurna walaupun berhadapan dengan cabaran pandemik COVID-19. 

  

 Justeru itu, KPT telah mengambil langkah proaktif dengan melaksanakan sesi libat 

urus bersama Majlis Perwakilan Pelajar (MPP UPM), pihak pengurusan IPT, KKM, 

pakar kesihatan dan MKN berkenaan tarikh kemasukan pelajar ke kampus secara 

fizikal. Selain itu, kajian dan tinjauan yang dibuat oleh Majlis Perundingan Pelajar 

Kebangsaan (MPPK) mendapati majoriti pelajar mahukan sesi PdP diadakan secara 

dalam talian. 

  

 Berdasarkan hasil dan usaha daripada sesi libat urus tersebut, pihak MKN telah 

bersetuju untuk membenarkan enam (6) kategori pelajar berkeperluan kembali ke 

kampus secara fizikal seawal 1 Mac 2021 bagi mengikuti PdP secara hibrid iaitu 

secara fizikal dan secara dalam talian. Enam kategori pelajar yang dibenarkan pulang 

ke kampus seawal 1 Mac 2021 adalah seperti berikut: 

  

 i) Pelajar dari program pengajian peringkat Sijil, Diploma, Ijazah Sarjana 

Muda dan Pascasiswazah yang memerlukan praktikal, makmal, klinikal, 

latih amal, studio, bengkel dan peralatan khas; 

ii) Pelajar yang tidak mempunyai akses dan persekitaran tidak kondusif 

bagi melaksanakan PdP dalam talian; 

iii) Pelajar Asasi atau Setara dan Diploma yang sedia ada di kampus boleh 

meneruskan pembelajaran secara hibrid; 

iv) Semua pelajar antarabangsa sedia ada dan baharu kecuali dari United 

Kingdom; 

v) Pelajar Berkeperluan Khas (OKU); dan 

vi) Pelajar yang menduduki peperiksaan Malaysia University English Test 

(MUET), antarabangsa dan badan profesional. 

  

 Pelaksanaan PdP secara hibrid di dalam kampus boleh dijalankan dengan mematuhi 

sepenuhnya Prosedur Operasi Standard (SOP) dan mengutamakan keselamatan 

serta kebajikan pelajar. Pelajar yang tidak termasuk dalam kategori pelajar 

berkeperluan pula akan meneruskan PdP secara dalam talian. 

  

1.3.1 

 

Pergerakan pulang pelajar berkeperluan dari Semenanjung ke Sabah dan 

Sarawak 

  

 Para pelajar berkeperluan dari Semenanjung yang akan pulang ke kampus IPT di 

negeri Sabah dan Sarawak diwajibkan untuk menjalani Ujian Swab yang akan dibiayai 

oleh KKM. 

  

 Bagi pelajar yang tiba di Sarawak, mereka diwajibkan untuk menjalani kuarantin 

selama 14 hari sebelum dibenarkan pulang ke kampus. Kos makan minum dan 

kuarantin mulai 1 Mac 2021 akan ditanggung sepenuhnya oleh Kerajaan Negeri 

Sarawak. 

1.3.2 Pergerakan pulang pelajar berkeperluan dari negeri Sabah dan Sarawak 

ke Semenanjung 

  

 Bagi pelajar berkeperluan dari negeri Sabah dan Sarawak, mereka akan ditempatkan 

di pusat pengasingan yang ditentukan oleh IPT masing-masing bagi memastikan 

bebas daripada sebarang gejala COVID-19. 

  

 Selain daripada ketetapan pergerakan pelajar IPT yang dinyatakan di atas, para 

pelajar turut disaran untuk merujuk kepada SOP Kerajaan Negeri Sabah dan Sarawak 

yang sedang berkuat kuasa. 

 Pihak IPT juga boleh merujuk kepada SOP Sektor Pengajian Tinggi sedia ada yang 

telah diwartakan merangkumi aspek pengoperasian IPT bagi semua kategori Perintah 

Kawalan Pergerakan (PKP). 

 (Sumber: Kenyataan Media Kementerian Pengajian Tinggi pada 31 Januari 2021) 

1.4 PELAJAR UNIVERSITI PUTRA MALAYSIA YANG DIBENARKAN KEMBALI 

KE KAMPUS UNTUK AKTIVITI PENGAJARAN DAN PEMBELAJARAN BAGI 

SEMESTER 2 SESI 2020/2021 

  

 UPM telah mengambil maklum akan arahan pihak KPT yang mengeluarkan satu 

kenyataan media pada 31 Januari 2021 berhubung kemasukan semula pelajar ke 

kampus secara fizikal 2020/2021 bermula 1 Mac 2021. Sehubungan itu, UPM 

mengikuti saranan yang ditetapkan oleh KPT di samping mengambil langkah-langkah 

perlu bagi mengelakkan penularan pandemik COVID-19 dalam kampus UPM. 

  

 KPT menganggarkan hanya 30% jumlah maksimum bilangan pelajar berkeperluan 

yang akan berada di kampus yang terdiri daripada 6 kategori yang telah ditetapkan 

untuk mengikuti proses PdP dalam kampus. Oleh yang demikian, pelajar-pelajar UPM 

yang tergolong dalam kategori tersebut sahaja akan dibenarkan masuk ke kolej 

kediaman untuk meneruskan pembelajaran bagi Semester Kedua, Sesi 2020/2021. 

  

 Senat pada mesyuaratnya yang ke-686 pada 11 Februari 2021 telah bersetuju 

membenarkan pelajar prasiswazah dan pascasiswazah Master secara Kerja Kursus 

bagi program dan kohot kemasukan tertentu untuk kembali ke kampus UPM Serdang 

bagi mengikuti aktiviti PdP secara hibrid mulai 22 Mac 2021.  Bagi pelajar Master 

secara Penyelidikan dan PhD yang perlu kembali ke kampus, mereka hendaklah 

mengemukakan permohonan tersebut melalui Dekan masing-masing untuk 

pertimbangan dan kelulusan Timbalan Naib Canselor (Akademik dan Antarabangsa). 

  

 Kemasukan pelajar dari Semenanjung Malaysia yang memerlukan penginapan dalam 

kampus dibahagikan kepada empat zon iaitu Zon Utara, Zon Tengah, Zon Selatan 

dan Zon Timur untuk tujuan pengawasan selama 10 hari sebagaimana yang 

ditetapkan oleh Universiti mulai tarikh berikut: 

 (i) Pelajar Bacelor dan Master secara Kerja Kursus : 6 – 12 Mac 

2021 

(ii) Pelajar Asasi Sains Pertanian : 28 – 31 Mac 2021 

  

 Semua pelajar yang memerlukan penginapan dalam kampus perlu mendapatkan 

surat sokongan daripada fakulti/sekolah/pusat masing-masing dan 

mengemukakannya kepada Bahagian Perumahan dan Penempatan (BPP), Pejabat 

Timbalan Naib Canselor (Hal Ehwal Pelajar dan Alumni) untuk pertimbangan dan 

kelulusan. 

  

 Pelajar yang tergolong dalam enam kategori pelajar yang berkeperluan kembali ke 

kampus, tetapi program dan kohot kemasukan mereka tidak tersenarai dan 

memerlukan penginapan dalam kampus boleh mengemukakan permohonan kepada 

BPP mulai 26 hingga 28 Februari 2021 untuk pertimbangan dan kelulusan. 

  

 Hanya pelajar yang sihat dan bukan dalam status Person Under Investigation (PUI) 

sahaja yang dibenarkan untuk kembali ke kampus.  Semua pelajar adalah diminta 

untuk mematuhi SOP yang ditetapkan oleh MKN dan KKM serta semua peraturan lain 

yang ditetapkan oleh UPM dari semasa ke semasa. 

1.5  ARAHAN PENGHANTARAN PULANG PELAJAR SEMPENA CUTI PERAYAAN 

HARI RAYA AIDILFITRI  

  

 Pada 29 April 2021, satu kenyataan media oleh Kementerian Pengajian Tinggi 

(KPT) telah dikeluarkan mengenai pergerakan pelajar Institusi Pendidikan Tinggi 

(IPT) pulang sempena cuti perayaan Aidilfitri 2021. Para pelajar diberi pilihan sama 

ada pulang ke kediaman masing-masing atau kekal berada di kampus sempena cuti 

perayaan tersebut. Kebenaran ini adalah selaras dengan kelonggaran yang 

diberikan oleh MKN sebelum ini kepada sektor pendidikan. 

  

 Kenyataan ini turut menyatakan bahawa KPT telah menetapkan beberapa 

mekanisme kawalan di mana pergerakan pelajar di setiap IPT dilaksanakan 

secara berfasa bagi memastikan pergerakan pelajar adalah terkawal. Tarikh yang 

ditetapkan bagi pergerakan pulang ke rumah masing-masing ialah pada 7 

– 12 Mei 2021, manakala pergerakan pelajar kembali ke kampus ialah 

pada 15 – 20 Mei 2021.  

 Bagi tujuan memberi peluang kepada pelajar UPM pulang ke kampung halaman 

untuk berjumpa keluarga bagi meraikan sambutan perayaan Hari Raya Aidilfitri, 

Pejabat Timbalan Naib Canselor (Hal Ehwal Pelajar dan Alumni) telah mengadakan 

beberapa siri perbincangan. Oleh yang demikian, satu panduan disediakan 

mengikut Standard Operating Procedure (SOP) dan tatacara yang ditetapkan oleh 

Majlis Keselamatan Negara (MKN) dan KPT bagi memastikan pergerakan pelajar 

UPM untuk pulang menyambut perayaan dan seterusnya kembali semula ke 

kampus dalam keadaan selamat dan terkawal. 

  

 Lanjutan daripada itu, Pejabat Timbalan Naib Canselor (Hal Ehwal Pelajar dan 

Alumni) telah mengambil ketetapan pergerakan penghantaran pulang sempena cuti 

perayaan Aidilfitri ialah pada 7 hingga 9 Mei 2021 dan kembali ke kampus pada 17 

hingga 19 Mei 2021. 

  

 

 
 Pelepasan bas pelajar ke Zon Timur pada 7 Mei 2021. 

2.0  TATACARA PENTADBIRAN DAN PENGURUSAN PELAJAR PULANG SEMPENA 

CUTI PERAYAAN HARI RAYA AIDILFITRI   

 

 

 

Pejabat Timbalan Naib Canselor (Hal Ehwal Pelajar dan Alumni, PTNCHEPA) telah 

mengeluarkan satu panduan kepada pelajar UPM iaitu Panduan Penghantaran Pulang 

& Kembali Semula Pelajar Ke Kampung Sempena Cuti Perayaan Hari Raya Aidilfitri 

Tahun 2021pada 4 Mei 2021.  

  

2.1 TATACARA PENGURUSAN PELAJAR PULANG SEMPENA CUTI PERAYAAN 

HARI RAYA AIDILFITRI   

  

 Bagi mencegah risiko penularan pandemik COVID-19 dalam kampus, UPM telah 

mengambil keputusan bahawa semua proses dan prosedur berkaitan pengurusan 

pelajar pulang sempena cuti perayaan hari raya aidilfitri  hendaklah dijalankan 

dengan mematuhi sepenuhnya SOP yang ditetapkan dan mengutamakan langkah 

keselamatan seperti mengisi borang deklarasi kesihatan, MySejahtera, pemakaian 

pelitup muka, penjarakan fizikal, penggunaan pensanitasi tangan (hand sanitizer) 

dan penjagaan kesihatan diri yang rapi. 

  

2.2 PENGURUSAN PELAJAR PULANG MENYAMBUT PERAYAAN AIDILFITRI 

DAN KEMBALI SEMULA KE KOLEJ KEDIAMAN MENGIKUT ZON & TARIKH 

  

 Pergerakan pulang ke kampung halaman dan kembali ke kampus adalah 

menggunakan 3 kaedah pergerakan yang dinyatakan seperti di bawah. Pergerakan 

melalui kenderaan awam tidak dibenarkan kecuali perkhidmatan penerbangan. 

 

A. menggunakan kenderaan sendiri; 

B. ibu bapa/penjaga boleh mengambil/menghantar pelajar; atau 

C. menggunakan bas yang diselaraskan oleh UPM. 

 

 

 

 Prof. Dr Arifin Abdu, TNC (HEPA) menyantuni pelajar sebelum bertolak ke  Zon Utara. 

 Pergerakan menggunakan bas yang diselaraskan oleh UPM melalui Bahagian Hal 

Ehwal Pelajar (BHEP) dan Majlis Perwakilan Pelajar (MPP UPM) akan dilaksanakan 

dalam keadaan terkawal di Dewan Besar, Pusat Kebudayaan dan Kesenian Sultan 

Salahuddin Abdul Aziz Shah (PKKSSAAS). Pelajar diminta mematuhi semua peraturan 

dan tatacara yang ditetapkan. 

  

 UPM akan menyediakan perkhidmatan bas kepada pelajar yang memerlukan 

penghantaran ke lapangan terbang KLIA/KLIA2. Manakala, bagi pelajar UPM Kampus 

Bintulu, perkhidmatan bas dari KLIA/KLIA2 akan disediakan kepada pelajar yang 

memerlukan penginapan transit di dalam kampus Serdang. 

  

 Mengambil kira semua faktor termasuk cuti pertengahan Semester Kedua 2020/2021 

pada 10 hingga 16 Mei 2021, UPM bersetuju membuat ketetapan tarikh pergerakan 

pelajar seperti berikut: 

  

 A. Tarikh Pulang Ke Kampung Halaman 

 

Semua pelajar yang telah mendapat KELULUSAN daripada 

pihak Pejabat Timbalan Naib Canselor (Hal Ehwal Pelajar dan 

Alumni) untuk pulang ke kampung sempena cuti perayaan 

Aidilfitri dikehendaki mematuhi jadual ditetapkan seperti berikut:- 

 

Tarikh ZON 

7 Mei 2021 (Jumaat) Zon Utara & Zon Timur 

(Pulau Pinang, Kedah, Perlis, 

Kelantan, Terengganu dan 

Pahang) 

8 Mei 2021 (Sabtu) Zon Tengah 

(Selangor, Perak. WP Kuala 

Lumpur dan WP Putrajaya) 

9 Mei 2021 (Ahad) Zon Selatan 

(Negeri Sembilan, Melaka dan 

Johor) 

7-12 Mei 2021 Negeri Sabah 
 

  

 B. Tarikh Pelajar Kembali ke Kampus/Kolej Kediaman 

 

Semua pelajar yang telah mendapat KELULUSAN daripada 

pihak Pejabat Timbalan Naib Canselor (Hal Ehwal Pelajar dan 

Alumni) untuk kembali ke kampus selepas cuti perayaan Aidilfitri 

dikehendaki mematuhi jadual ditetapkan seperti berikut:- 

 

Tarikh ZON 

17 Mei 2021 (Isnin) Zon Utara & Zon Timur 

(Pulau Pinang, Kedah, Perlis, 

Kelantan, Terengganu dan 

Pahang) 

18 Mei 2021 (Selasa) Zon Tengah 

(Selangor, Perak. WP Kuala 

Lumpur dan WP Putrajaya) 

19 Mei 2021 (Rabu) Zon Selatan 

(Negeri Sembilan, Melaka dan 

Johor) 

Selewatnya 20 Mei 

2021 

Negeri Sabah 

 

  

 Pelajar yang ingin pulang perlu mendaftar dengan pihak Universiti. 

  

 Proses saringan kesihatan dilakukan sebelum pelajar memulakan pergerakan 

pulang. 

  

 Bagi pelajar yang ingin pulang ke kampung halaman di negeri Kelantan, pelajar 

dibenarkan pulang dengan syarat perlu menjalani proses pengasingan di rumah 

masing-masing sebagaimana ketetapan yang dibuat oleh pihak MKN. Aktiviti ziarah 

menziarahi kaum keluarga lain adalah tidak dibenarkan. 

  

 Pelajar dari kawasan PKP (Kelantan) perlu menjalani pengasingan kendiri di rumah 

keluarga masing-masing (6 hari). 

 Pelajar tidak perlu menjalani proses pengasingan kecuali pelajar yang tiba dari 

kawasan PKP. Pihak Kolej Kediaman akan menentukan bilik untuk pengasingan. 

  

 Semua pelajar yang akan masuk ke Sabah melalui pintu masuk udara perlu menjalani 

ujian RT-PCR atau RTK-Ag atau berdasarkan arahan Kerajaan Negeri dari semasa ke 

semasa. 

  

 Notis Pergerakan Pelajar Pulang Sempena Cuti Perayaan Hari Raya 

Aildifitri: 

 Senarai Semak Pergerakan Pelajar Pulang Sempena Cuti Perayaan Hari 

Raya Aildifitri: 

2.3  PERMOHONAN UNTUK PULANG KE KAMPUNG HALAMAN DAN KEMBALI 

MENGINAP DI KOLEJ KEDIAMAN SEMPENA SAMBUTAN HARI RAYA 

  

 Pihak kolej kediaman/Bahagian Perumahan dan Penempatan (BPP) akan 

mengeluarkan surat kebenaran untuk merentas daerah/negeri kepada pelajar yang 

ingin pulang ke kampung halaman bagi menyambut perayaan. Bagi Pelajar Luar 

Kampus (PLK) pula, surat kebenaran akan dikeluarkan oleh BPP. 

  

 Pelajar perlu memastikan tarikh pulang ke kampung halaman dan tarikh kembali 

semula ke kampus/kolej kediaman dipatuhi sebagaimana yang dinyatakan dalam 

surat kebenaran merentas daerah/negeri. Kegagalan berbuat demikian boleh 

menyebabkan pelajar menghadapi kesukaran sekiranya ditahan oleh pihak berkuasa 

keselamatan. Bagi kes kecemasan dan memerlukan surat kebenaran khusus, pelajar 

boleh mengemukakan permohonan ke BPP melalui emel BPPUPM@upm.edu.my 

  

 Surat kebenaran akan dihantar melalui emel pelajar masing-masing (emel rasmi 

UPM). 

  

 

 
  

 Surat kebenaran ini perlu sentiasa di bawa oleh pelajar bermula daripada tarikh 

pulang ke kampung halaman hingga pelajar kembali semula ke kampus/kolej 

kediaman. 

  

2.4 SARINGAN DAN PENILAIAN RISIKO JANGKITAN COVID-19 SELEPAS 

KEMBALI KE KAMPUS 

  

 Pelajar DIWAJIBKAN mengisi borang soal selidik Permohonan Memasuki Ke Kolej 

Kediaman UPM Semasa Perintah Kawalan Pergerakan Bagi Pelajar (menerusi 

alamat url: https://forms.gle/exxHzHnuBoUConGt9) sehari sebelum tarikh 

kemasukan ke kolej kediaman. 

  

 Pelajar turut DIWAJIBKAN membuat Penilaian Risiko Jangkitan COVID-19 UPM 

(melalui alamat url: https://ertcovid19.upm.edu.my) pada hari kemasukan ke kolej 

kediaman dengan mengemukakan paparan keputusan saringan tersebut kepada 

pihak berkuasa keselamatan. 

  

 (Nota tambahan: Penilaian Risiko Jangkitan COVID-19 UPM ini juga WAJIB diisi oleh 

pelajar pada setiap hari sepanjang tempoh berada di kolej kediaman) 

  

 Pelajar juga DIWAJIBKAN mengisi MySejahtera dan Health Declaration Form (melalui 

alamat url : bit.ly/SihatBalikUPM) sewaktu mendaftar di kolej kediaman. 

  

 Pelajar yang berada dalam status Person Under Investigation (PUI) atau pelajar yang 

diarahkan oleh pihak berkuasa kesihatan untuk self-quarantine di rumah adalah sama 

sekali tidak dibenarkan memasuki kampus. 

  

 Sekiranya didapati bergejala, pelajar tersebut akan dirujuk ke Pusat Kesihatan 

Universiti (PKU) sebelum dibenarkan untuk memasuki premis kolej kediaman. 

  

2.5 PROSES PENGASINGAN SELEPAS KEMBALI KE KAMPUS 

  

 Pelajar bergejala akan ditempatkan di blok/aras pengasingan yang disediakan di 

setiap kolej bergantung kepada saranan, nasihat dan kebenaran daripada pihak PKU. 

  

 Pelajar daripada kawasan/zon Perintah Kawalan Pergerakan (PKP) yang menginap di 

kolej kediaman wajib menjalani proses pengawasan selama sepuluh (10) hari di kolej 

kediaman. Penempatan kolej, blok dan bilik pengawasan akan ditentukan oleh kolej 

kediaman masing-masing. Pelajar boleh ditempatkan di kolej kediaman lain sekiranya 

kolej kediaman asal pelajar tidak mempunyai ruang yang mencukupi untuk proses 

pengawasan ini. 

 Pelajar boleh juga merujuk Soalan Lazim (FAQ) seperti di Appendix 1 yang 

dikeluarkan oleh Pejabat Timbalan Naib Canselor (Hal Ehwal Pelajar dan Alumni) atau 

menghubungi Bilik Operasi Kolej Kediaman di talian 03-97691316 / emel 

bppupm@upm.edu.my. 

  

 Pelajar diminta untuk mematuhi panduan ini bagi memastikan pergerakan pulang ke 

kampung halaman untuk berjumpa keluarga sempena sambutan Hari Raya Aidilfitri 

tahun 2021 dapat dilaksanakan dengan baik dan lancar. 

3.0 PERSEDIAAN PENGHANTARAN PELAJAR PULANG  

 

3.1  BANCIAN DATA PELAJAR  

  

 UPM melalui Bahagian Perumahan dan Penempatan (BPP) Bersama Majlis Pewakilan 

Pelajar (MPP) menjalankan bancian kepada semua pelajar bagi mendapatkan 

maklumbalas dan data pelajar yang akan balik ke rumah termasuk mod pergerakan 

digunakan serta data pelajar yang memilih terus berada di kampus semasa cuti 

perayaan Hari Raya Aidilfitri. 

  
 

 
  

3.2 PENYELARASAN PERGERAKAN BAS  

  

 Pihak UPM akan menyediakan perkhidmatan bas kepada pelajar yang memerlukan 

untuk penghantaran ke lapangan terbang dan stesen bas utama di negeri pelajar.  

  

 Pihak UPM akan menyediakan perkhidmatan bas kepada pelajar yang memerlukan 

untuk penghantaran ke lapangan terbang tanpa bayaran. 

 Bas charter digunakan untuk menghantar pelajar ke stesen utama mengikut negeri.  

  
 Proses penghantaran dilaksanakan mengikut Standard Operating Procedure (SOP) 

yang ditetapkan seperti menghadkan bilangan penumpang bagi penjarakan fizikal, 

melaksanakan proses sanitasi ke atas kenderaan, penyediaan pelitup muka dan cecair 

pembasmi kuman sekiranya menggunakan perkhidmatan bas UPM. 

  

 Pelajar turut diiringi oleh Pegawai Perhubungan (liaison officer) sepanjang perjalanan 

yang bertanggungjawab memastikan kelancaran proses dan menjadi pegawai 

penghubung dengan pihak PDRM. 

 Bas disanitasi sebelum pergerakan pelajar pulang ke kampung dan kembali semula ke 

kampus.  
  
  

3.3 RAKAMAN VIDEO SIMULASI TATACARA PERGERAKAN PELAJAR PULANG  

  

 Pihak UPM turut menyediakan rakaman video simulasi pergerakan pelajar pulang ke 

kampung halaman bagi memastikan pelajar jelas dengan tatacara yang telah 

ditetapkan.  

  

 Bingkisan video simulasi :- 

 Bingkisan Video Simulasi Tatacara Pergerakan Pelajar Pulang Sempena Cuti Perayaan Hari Raya Aidilfiri  

3.4 PEMANTAUAN PERSEDIAAN PELAJAR KEMBALI KE KAMPUS  
  

 Pada 16 Mei 2021, Timbalan Naib Canselor (Hal Ehwal Pelajar dan Alumni) telah turun meninjau 
persediaan yang dibuat oleh universiti terutamanya di kolej kediaman dan cafeteria bagi 

memastikan kepatuhan SOP dibuat sebaiknya dan kebajikan pelajar terjaga setelah kembali 

semula ke kampus. 
  

 Hasil tinjauan mendapati persiapan dibuat dengan baik dan segala keperluan SOP disediakan 
di setiap lokasi berkaitan. 

  
 

 
 Menyemak keperluan proses saringan kesihatan dan pengasingan pelajar seperti wristband, 

thermometer, e-borang ERT COVID-19 dan QR Code MySejahtera berfungsi sepenuhnya. 

  
 

 
 Paparan Infografik mengenai tatacara pendaftaran kemasukan dan saringan kesihatan.  

 Memantau penguatkuasaan SOP agar selaras dengan ketetapan MKN dan KKM.  

  
  
  
 

 
 Susun atur kerusi di Dewan Kolej Kediaman semasa proses pendaftaran kemasukan dibuat mengikut 

standard penjarakan yang dibenarkan.  

  
  
  



 

 
 

27 

4.0 LAPORAN PENGHANTARAN PELAJAR PULANG SEMPENA CUTI PERAYAAN 

HARI RAYA AIDILFITRI  

4.1

  

STATISTIK DATA PELAJAR  

 Bilangan pelajar mengikut kaedah pergerakan: 

  

 BIL KATEGORI BILANGAN 

(ORANG) 

1.  Pelajar pulang ke kampung menggunakan 

perkhidmatan penerbangan 

 

477  

2.  Pelajar pulang ke kampung Bersama 

waris/keluarga (Kenderaan waris/keluarga) 

 

2,722  

3.  Pelajar pulang ke kampung dengan kenderaan 

sendiri (Memandu sendiri) 

 

2,255  

4.  Pelajar pulang ke kampung halaman 

menggunakan perkhidmatan bas yang 

diselaraskan oleh Universiti 

 

1,459  

JUMLAH 6,913  

 

  

  

  

 Pergerakan pelajar mengikut hari perjalanan yang ditetapkan: 

  

 BIL PERGERAKAN PELAJAR  MENGIKUT HARI 

YANG DIBENARKAN 

BILANGAN 

(ORANG) 

1.  7 MEI 2021 1,658 

2.  8 MEI 2021 2,900 

3.  9 MEI 2021 1,878 

4.  7-12 MEI 2021 (PELAJAR SABAH & UPM 

KAMPUS BINTULU) 

 

477 

JUMLAH 6,913 

 Bilangan pelajar berdasarkan kaedah pergerakan menggunakan bas yang 

diselaraskan oleh UPM: 

  

 BIL PERGERAKAN BAS KE 

KAMPUNG MENGIKUT 

HARI 

BAS PELAJAR 

(ORANG) 

1.  7 MEI 2021 21 buah 895 

2.  8 MEI 2021 9 buah 259 

3.  9 MEI 2021 7 buah 305 

JUMLAH 37 buah 1,459 

 

  

  

  

  

 

 
 Sekitar proses pergerakan pelajar pulang di Dewan Besar, PKKSSAAS UPM 

4.2  DATA KEBERADAAN PELAJAR / KEKAL DI KAMPUS KEMASKINI 13 MEI 2021 

 

 

 

 
 Timbalan Menteri Belia dan Sukan, YB Senator Tuan Wan Ahmad Fayhsal Bin Wan Ahmad Kamal 

bergambar kenangan dengan pelajar atlit UPM, YDP MPP, TNC (HEPA) dan sebahagian Ahli Pengurusan 

HEPA, UPM semasa sesi tinjauan beliau ke UPM ketika penghantaran pelajar pulang ke kampung 

halaman sempena cuti Hari Raya Aidilfitri.  

4.3 Laporan Harian 7 Mei 2021 

4.4 LAPORAN HARIAN 8 MEI 2021 

4.5 LAPORAN HARIAN 9 MEI 2021 

4.6 LIPUTAN MEDIA  

 Temuduga Prof. Dr Arifin Abdu dalam Buletin Utama TV3, 7 Mei 2021 

5.0 LAPORAN PENGURUSAN PELAJAR BERKEPERLUAN KEMBALI KE KAMPUS 

SETELAH CUTI HARI RAYA AIDILFITRI 

 

5.1 STATISTIK DATA PELAJAR  
  
 Bilangan pelajar mengikut kaedah pergerakan: 

 

BIL KATEGORI BILANGAN 

(orang) 

1.  Pelajar kembali ke kampus menggunakan 

perkhidmatan penerbangan 

 

143 

2.  Pelajar kembali ke kampus Bersama 

waris/keluarga (Kenderaan waris/keluarga) 

ATAU Pelajar kembali ke kampus dengan 

kenderaan sendiri (Memandu sendiri) 

 

 1,723 

3.  Pelajar kembali ke kampus menggunakan 

perkhidmatan bas yang diselaraskan oleh 

Universiti 

 

836  

JUMLAH 2,702 

  

  
  
  
 Pergerakan pelajar mengikut hari perjalanan yang ditetapkan: 

 

BIL PERGERAKAN PELAJAR  MENGIKUT HARI 

YANG DIBENARKAN 

BILANGAN 

(orang) 

1.  17 MEI 2021 731 

2.  18 MEI 2021 1,006 

3.  19 MEI 2021 709 

4.  20 MEI 2021 

 

219 

JUMLAH 2,702 

 Bilangan pelajar berdasarkan kaedah pergerakan menggunakan bas yang 

diselaraskan oleh UPM: 
  
 BIL PERGERAKAN BAS KE 

KAMPUS MENGIKUT HARI 

BAS PELAJAR 

(orang) 

1.  17 MEI 2021 9 buah 518  

2.  18 MEI 2021 3 buah bas dan 

2 bas mini 

107  

3.  19 MEI 2021 6 buah 211  

JUMLAH 18 buah bas 

dan 2 bas mini 

836 

  
  
5.2  DATA KEBERADAAN PELAJAR SETAKAT 22 MEI 2021 

5.3  LAPORAN HARIAN 17 MEI 2021 
  
 

 
  
 

 



 

 
 

46 

5.4 LAPORAN HARIAN 18 MEI 2021 

5.5 LAPORAN HARIAN 19 MEI 2021 

5.6 LAPORAN HARIAN 20 MEI 2021 
 

 
  
 

 



 

 
 

55 

6.0  CABARAN DAN TINDAKAN YANG DIAMBIL BAGI PENGURUSAN PERGERAKAN 

PELAJAR PULANG SEMPENA CUTI PERAYAAN HARI RAYA AIDILFITRI DAN 

KEMBALI SEMULA KE KAMPUS 

6.1 CABARAN DIHADAPI 
  
 Antara cabaran yang dihadapi dalam menguruskan pergerakan pelajar pulang 

sempena cuti perayaan Hari Raya Aidilfitri dan kembali semula ke kampus adalah: 

  

 1) Menyusun atur pergerakan pulang dan kembali pelajar mengikut zon bagi 

mengelakkan kesesakan lalu lintas di dalam UPM;  

 

2) Mengemas kini data pelajar pulang dan kembali menaiki bas yang diselaraskan 

oleh universiti terdapat segelintir pelajar yang mengisi borang kebenaran 

pulang dan kembali tetapi tidak menghadirkan diri semasa proses pergerakan 

pulang dan Kembali dibuat; 

 

 
Semakan maklumat pelajar sebelum bertolak pulang. 

 

3) Memastikan pelajar mematuhi SOP dan mengisi google form ert covid. Terdapat 

pelajar sambil lewa atau tidak ambil peduli arahan yang ditetapkan. Namun 

cabaran ini dapat diatasi dengan mudah kerana ia adalah salah satu syarat 

wajib sebelum pelajar pulang ke kampung dan masuk ke kolej kediaman; 

4) Menjaga kebajikan pelajar yang tidak dapat pulang hari raya. Pelajar disantuni 

dengan mengagihkan juadah hari raya pada hari raya pertama/ 1 Syawal.  

 

 
Sesi agihan juadah Hari Raya di kolej kediaman. 

 

5) Menganjurkan pertandingan menghiasi kolej kediaman dengan hiasan Hari 

Raya termasuk memasang lampu pelita di sekitar kolej kediaman bagi 

membangkitkan suasana Hari Raya Aidilfitri; 

Johan pertandingan hiasan Hari Raya Aidilfitri antara kolej kediaman dengan 

tema Riang Ria Raya @Kolej dimenangi oleh Kolej 13, Naib Johan dimenangi 

oleh Kolej Tun Dr Ismail dan tempat ketiga dirangkul oleh Kolej 17. 

 

 
Hiasan lampu pelita di kolej kediaman. 

 

6) Terdapat penularan wabak COVID-19 di kalangan pelajar setelah kembali 

semula ke kampus. Pelajar berkaitan dirujuk ke PKU dan tindakan sewajarnya 

diambil mengikut saranan dan nasihat PKU serta Kementerian Kesihatan 

Malaysia (KKM). 

 
Semakan suhu wajib dilakukan sebelum proses pendaftaran di kolej kediaman. 

6.2 TINDAKAN YANG DIAMBIL 
  
 Bagi mengelakkan sebarang kejadian tidak diingini berlaku, antara tindakan proaktif 

yang diambil adalah: 

  

 1) Bilik Operasi Kolej Kediaman bertugas 24 jam sepanjang pengurusan 

pergerakan pelajar pulang dan kembali ke kampus. 

 

 

 
 

 

2) Membuat infografik dan dikongsi di media sosial universiti/kolej kediaman 

masing-masing supaya pelajar cakna dengan setiap informasi yang disalurkan.  

 

3) Mewujudkan pasukan data terdiri daripada staf dan Majlis Perwakilan Pelajar 

(MPP) bagi menyelaraskan pergerakan pelajar pulang dan kembali ke kampus.  

 

4) Sentiasa memantau pergerakan pelajar sebelum dan semasa pelepasan pelajar 

pulang dan kembali ke kampus.  

 
 

 



 

 
 

61 

5) Bagi membendung penularan wabak COVID-19 di kampus, UPM telah 

mengeluarkan arahan penguatkuasaan kepatuhan Perintah Kawalan 

Pergerakan (PKP) dengan melarang pegawai dan pelajar UPM berada di luar 

bilik kediaman/kolej kediaman/dalam Kawasan kampus dan berkeliaran tanpa 

kelulusan dan kebenaran daripada Ketua Jabatan/Ketua Pusat Tanggungjawab 

(PTJ)/Pengetua Kolej. 

7.0 PENGURUSAN BILIK OPERASI KOLEJ KEDIAMAN UPM 

7.1 LATARBELAKANG 
  
 Bilik Operasi Kolej Kediaman UPM beroperasi susulan Perintah Kawalan Pergerakan 

(PKP) yang pertama diumumkan oleh Kerajaan pada 18 Mac 2020. Bilik ini beroperasi 
dengan aktif semenjak dari pengumuman tersebut hingga 31 Ogos 2020.  

  
 Bilik Operasi ini dibuka semula pada 14 Oktober 2020 berikutan pengumuman 

Perintah Kawalan Pergerakan Bersyarat (PKPB) oleh YAB Perdana Menteri Malaysia 
pada 12 Oktober 2020  

  
 Tujuan utama pembukaannya adalah untuk memastikan kebajikan pelajar yang masih 

berada di dalam kampus terjamin dan terpelihara. 
  
 

 
 Sumbangan Cengkih Katering Servis dalam aktiviti pelajar. 

 

7.2  TUGASAN DAN FUNGSI BILIK OPERASI  
  

 Tugasan di Bilik Operasi ini merangkumi pelbagai aspek seperti: 
 

i) mengemaskini data keberadaan harian pelajar di kampus, dan  
ii) menjawab panggilan pelajar berkaitan dengan penempatan serta proses 

pembelajaran di UPM sepanjang tempoh PKP/B/P. 
iii) menguruskan kelulusan permohonan bagi para pelajar yang ingin kembali 

ke kolej kediaman dan pulang ke kampung halaman.  
iv) menguruskan sumbangan daripada pihak luar untuk diagihkan kepada 

pelajar di semua kolej kediaman. 

 Sumbangan Agrobank – Mstar kepada 200 pelajar UPM melalui program Kongsi Nikmat 

  

7.3 PETUGAS BILIK OPERASI  
  

 Petugas di Bilik Operasi ini terdiri daripada pegawai Bahagian Hal Ehwal Pelajar 
(BHEP), wakil Majlis Perwakilan Pelajar (MPP) dan Majlis Perwakilan Kolej (MPK). 
Bermula 1 Januari 2021, pengurusan ini telah diambil alih oleh Bahagian Perumahan 
dan Penempatan Pelajar (BPP).  

  
7.4 MAKLUMAT OPERASI  

  
 Lokasi            :     Kolej Pendeta Za’ba, UPM 
 Masa Operasi  :     24 jam  

  
 

 
 Menerima sumbangan untuk diagihkan kepada pelajar dari IKHLAS.COM 

8.0 SEKALUNG PENGHARGAAN DAN TERIMA KASIH 

 

Menteri Pengajian Tinggi 

 

Ketua Pengarah Pendidikan Tinggi, Jabatan Pendidikan Tinggi 

 

Bahagian Mahasiswa Holistik  

Jabatan Pendidikan Tinggi 

Kementerian Pengajian Tinggi Malaysia 

 

Pejabat Timbalan Naib Canselor (Hal Ehwal Pelajar dan Alumni) 

Bahagian Hal Ehwal Pelajar  

Bahagian Perumahan dan Penempatan Pelajar 

Kolej Canselor 

Kolej Tun Dr Ismail 

Kolej Sultan Alaeddin Suleiman Shah 

Kolej Pendeta Za’ba 

Kolej Sepuluh 

Kolej Dua Belas 

Kolej Tiga Belas 

Kolej Empat Belas 

Kolej Tujuh Belas 

Bahagian Keselamatan 

Pusat Kesihatan Universiti 

Pusat Kebudayaan dan Kesenian Sultan Salahuddin Abdul Aziz Shah 

Pejabat Pengurusan Keselamatan Dan Kesihatan Pekerjaan 

Pusat Strategi dan Perancangan Korporat 

Majlis Perwakilan Pelajar 

Majlis Pewakilan Kolej Kediaman 

Universiti Putra Malaysia  

 

Kolej Sri Rajang 

Universiti Putra Malaysia Kampus Bintulu 

 

TV1 

TV3 

TV9 

Astro Awani  

The Star 

The News Straits Times 

Berita Harian 

Utusan Malaysia 

Harian Metro 

MStar 

Appendix 1 

